
Аннотация
Эта книга содержит полный текст наиболее значимых

церковных служб – Божественной литургии и всенощного бдения,
в том числе и те священнические молитвы, которые обыкновенно
читаются неслышно для мирян. Православное богослужение
является крайне сложным и эстетически совершенным
произведением, исполненным глубокого смысла, который
нередко ускользает от простых молящихся. Однако внимательное
и сознательное участие в общецерковной молитве – необходимое
условие духовной жизни православного христианина. В конце
предоставлены ноты ключевых песнопений как Всенощного
бдения так и Литургии.

Всенощное бдение

 
 

Великая вечерня
 

Диакон: Востаните! Господи, благослови!
Иерей: Слава Святей, и Единосущней, и Животворящей, и

Нераздельней Троице всегда, ныне и присно и во веки веков.
Хор: Аминь.
Священнослужители в алтаре:  Приидите, поклонимся

Цареви нашему Богу.
Приидите, поклонимся и припадем Христу Цареви наше-

му Богу.
Приидите, поклонимся и припадем Самому Христу, Ца-

реви и Богу нашему.
Приидите, поклонимся и припадем к Нему.



 
 
 

 
Псалом 103, предначинательный

 
Хор: Благослови, душе моя, Господа. Благословен еси,

Господи.
Благослови, душе моя, Господа. Господи Боже мой, воз-

величился еси зело. Благословен еси, Господи.
Во испове́дание и в велеле́поту обле́клся еси. Благословен

еси, Господи.
На горах станут воды. Дивна дела Твоя, Господи.
Посреде гор пройдут воды. Дивна дела Твоя, Господи.
Вся премудростию сотворил еси. Слава Ти, Господи, со-

творившему вся.
Слава Отцу и Сыну и Святому Духу, и ныне и присно и

во веки веков. Аминь.
Аллилуиа, аллилуиа, аллилуиа, слава Тебе, Боже.
Трижды.



 
 
 

 
Великая ектения

 
Диакон: Миром Господу помолимся.
Хор: Господи, помилуй. На каждое прошение. Диакон:

О Свышнем мире и спасении душ наших, Господу помолим-
ся.

О мире всего мира, благостоянии Святых Божиих Церк-
вей и соединении всех, Господу помолимся.

О святем храме сем и с верою, благоговением и страхом
Божиим входящих в онь, Господу помолимся. О Великом
Господине и Отце нашем Святейшем Патриархе Кирилла, и
о Господине нашем, Преосвященнейшем митрополите (или:
архиепископе, или: епископе) (имярек), чест-нем пресвитер-
стве, во Христе диаконстве, о всем причте и людех, Господу
помолимся.

О Богохранимей стране нашей, властех и воинстве ея,
Господу помолимся.

О граде сем (или: о веси сей; если в монастыре, то: о свя-
тей обители сей), всяком граде, стране и верою живущих в
них, Господу помолимся.

О благорастворении воздухов, о изобилии плодов земных
и временех мирных, Господу помолимся.

О плавающих, путешествующих, недугующих, стражду-
щих, плененных и о спасении их, Господу помолимся.

О избавитися нам от всякия скорби, гнева и нужды, Гос-



 
 
 

поду помолимся.
Заступи, спаси, помилуй и сохрани нас, Боже, Твоею бла-

годатию.
Пресвятую, Пречистую, Преблагословенную, Славную

Владычицу нашу Богородицу и Приснодеву Марию, со все-
ми святыми помянувше, сами себе и друг друга, и весь жи-
вот наш Христу Богу предадим.

Хор: Тебе, Господи.
Иерей: Яко подобает Тебе всякая слава, честь и поклоне-

ние, Отцу и Сыну и Святому Духу, ныне и присно и во веки
веков.

Хор: Аминь.



 
 
 

 
Блажен муж

 
Хор: Блажен муж, иже не и́де на совет нечестивых. Алли-

луиа, аллилуиа, аллилуиа.
Яко весть Господь путь праведных, и путь нечестивых по-

гибнет. Аллилуиа, аллилуиа, аллилуиа. Работайте Господе-
ви со страхом и радуйтеся Ему с трепетом. Аллилуиа, алли-
луиа, аллилуиа. Блажени вси надеющийся Нань. Аллилуиа,
аллилуиа, аллилуиа.

Воскресни́, Господи, спаси мя, Боже мой. Аллилуиа, ал-
лилуиа, аллилуиа.

Господне есть спасение, и на людех Твоих благословение
Твое. Аллилуиа, аллилуиа, аллилуиа.

Слава Отцу и Сыну и Святому Духу. Аллилуиа, аллилуиа,
аллилуиа.

И ныне и присно и во веки веков. Аминь. Аллилуиа, ал-
лилуиа, аллилуиа.

Аллилуиа, аллилуиа, аллилуиа, слава Тебе, Боже. Три-
жды.



 
 
 

 
Ектения малая

 
Диакон: Паки и паки миром Господу помолимся.
Хор: Господи, помилуй.
Диакон: Заступи, спаси, помилуй и сохрани нас, Боже,

Твоею благодатию.
Хор: Господи, помилуй.
Диакон: Пресвятую, Пречистую, Преблагословенную,

Славную Владычицу нашу Богородицу и Приснодеву Ма-
рию, со всеми святыми помянувше, сами себе, и друг друга,
и весь живот наш Христу Богу предадим.

Хор: Тебе, Господи.
Иерей: Яко Твоя держава, и Твое есть Царство, и сила, и

слава, Отца и Сына и Святаго Духа, ныне и присно и во веки
веков.

Хор: Аминь.



 
 
 

 
Господи, воззвах

 
Хор: Господи, воззвах к Тебе, услыши мя; / услыши мя,

Господи. / Господи, воззвах к Тебе, услыши мя; / вонми гласу
моления моего. / Внегда воззвати ми к Тебе: / услыши мя,
Господи.

Да исправится молитва моя, / яко кадило пред Тобою, /
воздея́ние руку́ моею, / жертва вечерняя. / Услыши мя, Гос-
поди.

Положи, Господи… (Пс. 140, 141).
На 10: Изведи из темницы душу мою,/ испове́датися Име-

ни Твоему.
Мене ждут праведницы, / до́ндеже воздаси мне. На 8: Из

глубины воззвах к Тебе, Господи, / Господи, услыши глас
мой.

Да будут уши Твои / внемлюще гласу моления моего.
На 6: Аще беззакония на́зриши, Господи, Господи, кто по-

стоит? / Яко у Тебе очищение есть. Имене ради Твоего по-
терпех Тя, Господи, потер-пе душа моя в слово Твое, / упова
душа моя на Господа.

На 4: От стражи утренния до нощи, от стражи ут-ренния, /
да уповает Израиль на Господа.

Яко у Господа милость, и многое у Него избавление: / и
Той избавит Израиля от всех беззаконий его. Хвалите Гос-
пода вей язы́цы, / похвали́те Его вей людие.



 
 
 

Яко утвердися милость Его на нас, / и истина Господня
пребывает во век.

Слава Отцу и Сыну и Святому Духу.
И ныне и присно и во веки веков. Аминь.
Догматик или стихира. 1

1 Поется: под воскресенье – догматик гласа, под двунадесятый праздник – сти-
хира праздника, под праздник святого – положенный на ряду Богородичен.



 
 
 

 
Вход с кадилом, Свете Тихий

 
Диакон: Премудрость, прости.
Хор: Свете Тихий святыя славы Безсмертнаго Отца

Небеснаго, / Святаго, Блаженнаго, Иисусе Христе! / Пришед-
ше на запад солнца, видевше свет вечерний, / поем Отца,
Сына и Святаго Духа, Бога. / Достоин еси во вся времена пет
быти гласы преподобными, / Сыне Божий, живот даяй; / тем-
же мир Тя славит.

Диакон: Вонмем.
Иерей: Мир всем.
Диакон: Премудрость. Вонмем. Прокимен, глас…

 
Прокимны дневные (вечерни) со стихами.2

 
В субботу, глас 6:
Диакон: Господь воцарися, / в лепоту облечеся.
Хор: Господь воцарися, в лепоту облечеся.
Диакон, стих 1: Облечеся Господь в силу, и препоясася.
Хор: Господь воцарися, в лепоту облечеся. На каждый

стих.
Диакон, стих 2: Ибо утверди вселенную, яже не по-

дви-жится.
2  Некоторые праздники – Богоявление, Воздвижение, Преображение,

Рождество Христово, Вознесение— имеют особый «великий прокимен».



 
 
 

Диакон, стих 3: Дому Твоему подобает святыня, Господи,
в долготу дний.

Диакон: Господь воцарися.
Хор: В лепо́ту облечеся.
В воскресенье, глас 8:
Се ныне благословите Господа / вей раби Господни.
В понедельник, глас 4:
Господь услышит мя,/ внегда воззвати ми к Нему.
Во вторник, глас 1:
Милость Твоя, Господи, / пожене́т мя вся дни живота мо-

его.
В среду, глас 5:
Боже, во Имя Твое спаси мя, /ив силе Твоей суди ми.
В четверг, глас 6:
Помощь моя от Господа, / сотворшаго небо и землю.
В пятницу, глас 7:
Боже, Заступник мой еси Ты, / и милость Твоя предварит

мя.
Паримии, если есть.



 
 
 

 
Ектения сугубая

 
Диакон: Рцем вси от всея души, и от всего помышления

нашего рцем.
Хор: Господи, помилуй.
Диакон: Господи Вседержителю, Боже отец наших, молим

Ти ся, услыши и помилуй.
Хор: Господи помилуй.
Диакон: Помилуй нас, Боже, по велицей милости Твоей,

молим Ти ся, услыши и помилуй.
Хор: Господи, помилуй. Трижды, на каждое прошение.

Диакон: Еще молимся о Великом Господине и Отце нашем
Святейшем Патриархе Кирилла, и о Господине нашем Прео-
священнейшем митрополите (или: архиепископе, или: епи-
скопе) (имярек), и всей во Христе братии нашей.

Еще молимся о Богохранимей стране нашей, властех и во-
инстве ея, да тихое и безмолвное житие поживем во всяком
благочестии и чистоте.

Еще молимся о блаженных и приснопамятных создателех
святаго храма сего (если в монастыре: святыя обители сея),
и о всех преждепочивших отцех и братиях, зде лежащих и
повсюду, православных.

Еще молимся о милости, жизни, мире, здравии, спасении,
посещении, прощении и оставлении грехов рабов Божиих,
братии святаго храма сего (если в монастыре: святыя обите-



 
 
 

ли сея).
Еще молимся о плодоносящих и добродеющих во свя-тем

и всечестнем храме сем, труждающихся, поющих и предсто-
ящих людех, ожидающих от Тебе великия и богатыя мило-
сти.

Иерей: Яко Милостив и Человеколюбец Бог еси, и Тебе
славу возсылаем, Отцу и Сыну и Святому Духу, ныне и прис-
но и во веки веков.

Хор: Аминь.



 
 
 

 
Сподоби, Господи

 
Сподоби, Господи, в вечер сей без греха сохранитися нам.

Благословен еси, Господи, Боже отец наших, и хвально и
прославлено Имя Твое во веки. Аминь.

Буди, Господи, милость Твоя на нас, якоже уповахом на
Тя. Благословен еси, Господи, научи мя оправданием Твоим.
Благословен еси, Владыко, вразуми мя оправданием Твоим.
Благословен еси, Святый, просвети мя оправдании Твоими.

Господи, милость Твоя во век, дел руку Твоею не презри.
Тебе подобает хвала, Тебе подобает пение, Тебе слава подо-
бает, Отцу и Сыну и Святому Духу, ныне и присно и во веки
веков, аминь.

